
Motivi u argumenti prinċipali

Insostenn tar-rikors tagħha, ir-rikorrenti tinvoka l-motiv li ġej:

Ir-rikorrenti ssostni li l-konvenuta kisret l-obbligi kuntrattwali tagħha billi ma pprovdietx ir-rapporti mitluba, id- 
dikjarazzjonijiet finanzjarji u l-prodotti li għandhom jiġu pprovduti marbuta mal-perijodu 1, skont l-Artikolu 3 tal-Ftehim 
ta’ għajnuna u l-Artikolu II.2(3) u l-Artikolu II.2(4) tal-Anness II tal-istess ftehim. Konsegwentement, ir-rikorrenti xoljiet il- 
Ftehim ta’ għajnuna abbażi tal-Artikolu II.38 tal-Anness II tal-istess ftehim u ħarġet nota ta’ debitu għall-finanzjament bil- 
quddiem ta’ EUR 60 000 li kienu diġà tħallsu lill-koordinatur konformement mal-provvedimenti tal-Ftehim ta’ għajnuna. 
Konsegwentement, ir-rikorrenti ħarġet nota ta’ debitu sabiex tirkupra l-finanzjament bil-quddiem, li tibqa’ proprjetà tagħha 
sakemm isir il-ħlas finali.

Il-fatti li taw lok għall-obbligi ta’ Scouring Environnement, fil-kapaċità tagħha bħala koordinatur, huma kunsiderevolment 
mhux ikkontestati f’dan il-każ, inkwantu ma tqajjmet ebda oġġezzjoni mill-konvenuta fir-rigward taċ-ċirkustanzi tax- 
xoljiment u tal-metodu ta’ kalkolu tas-somom li għandhom jitħallsu lura lir-rikorrenti.

Għaldaqstant, ir-rikorrenti għandha dritt titlob l-irkupru u l-ħlas lura tas-somom imħallsa lill-konvenuta bħala finanzjament 
bil-quddiem, miżjuda bl-interessi. 

Rikors ippreżentat fl-20 ta’ Mejju 2016 – Direttur Ġenerali tal-Uffiċċju Ewropew ta’ Kontra l-Frodi vs 
Il-Kummissjoni

(Kawża T-251/16)

(2016/C 260/56)

Lingwa tal-kawża: il-Franċiż

Partijiet

Rikorrent: Direttur Ġenerali tal-Uffiċċju Ewropew ta’ Kontra l-Frodi (Brussell, il-Belġju) (rappreżentanti: L. Jelínek, membru 
tal-persunal, assistit minn G. M. Roberti u I. Perego, avukati)

Konvenuta: Il-Kummissjoni Ewropea

Talbiet

— tannulla d-deċiżjoni tal-Kummissjoni Ewropea, tat-2 ta’ Marzu 2016, C(2016)1449 finali dwar applikazzjoni għal 
tneħħija tal-immunità, bl-eċċezzjoni tal-Artikolu 1(2);

— tikkundanna lill-Kummissjoni għall-ispejjeż.

Motivi u argumenti prinċipali

Insostenn tar-rikors tiegħu, ir-rikorrent jinvoka erba’ motivi.

1. L-ewwel motiv, ibbażat fuq ksur ta’ dritt u żbalji manifesti ta’ evalwazzjoni mwettqa mill-Kummissjoni Ewropea. Id- 
deċiżjoni kkontestata ma hijiex konformi mal-kriterji tad-dritt li jirregola t-tneħħija tal-immunità minn proċeduri legali 
tad-Direttur Ġenerali tal-Uffiċċju Ewropew ta’ Kontra l-Frodi (OLAF) u hija bbażata fuq qari manifestament żbaljat tal- 
elementi tal-fajl. Barra minn hekk, id-deċiżjoni kkontestata ma evalwatx korrettament l-interess tal-Unjoni u tippreġudika 
l-indipendenza tad-Direttur Ġenerali tal-OLAF.

2. It-tieni motiv, ibbażat fuq ksur ta’ dritt u fuq proċess deċiżjonali distort.

3. It-tielet motiv, ibbażat fuq ksur tal-obbligu ta’ motivazzjoni.

4. Ir-raba’ motiv, ibbażat fuq ksur tal-prinċipju ta’ kooperazzjoni leali u tal-garanziji proċedurali.

Rikors ippreżentat fit-23 ta’ Mejju 2016 – Globo Media vs EUIPO - Globo Comunicação 
e Participações (GLOBO MEDIA)

(Kawża T-262/16)

(2016/C 260/57)

Lingwa tar-rikors: l-Ispanjol

Partijiet

Rikorrenti: Globo Media, SA (Madrid, Spanja) (rappreżentanti: L. Estropá Navarro u J. Calderón Chavero, avukati)

Konvenut: L-Uffiċċju tal-Proprjetà Intellettwali tal-Unjoni Ewropea (EUIPO)

Parti oħra quddiem il-Bord tal-Appell: Globo Comunicação e Participações S/A (Rio de Janeiro, il-Brażil)

Informazzjoni dwar il-proċedimenti quddiem l-EUIPO

Applikant għat-trade mark ikkontestata: ir-rikorrenti

Trade mark ikkontestata kkonċernata: trade mark verbali tal-Unjoni Ewropea “GLOBO MEDIA” – Applikazzjoni għal 
reġistrazzjoni Nru 8 957 169

Proċedimenti quddiem l-EUIPO: proċedimenti ta’ oppożizzjoni

Deċiżjoni kkontestata: deċiżjoni tar-Raba’ Bord tal-Appell tal-EUIPO tal-14 ta’ Marzu 2016 fil-Każ R 561/2014-4

Talbiet

— tannulla d-deċiżjoni kkontestata;

— bħala konsegwenza tal-annullament tad-deċiżjoni kkontestata, tiċħad l-Oppożizzjoni Nru B1697179 mressqa kontra r- 
reġistrazzjoni u taċċetta r-reġistrazzjoni tat-trade mark kontenzjuża għas-servizzi fil-klassijiet 35, 38 u 41.

— tikkundanna lill-EUIPO u lill-partijiet intervenjenti l-oħra għall-ispejjeż ta’ din il-kawża fil-każ li jikkontestaw dan ir- 
rikors u jitilfu.

Motiv invokat

— Ksur tal-Artikolu 8(1)(b) tar-Regolament Nru 207/2009.

